Аса Мейірімді, ерекше Рақымды Аллаһтың атымен 
ӘҺЛЮ-С-СУННА УӘЛ-ЖӘМА’А «ЖИҺАД – БҰЛ ҚИЯМЕТ КҮНІНЕ ДЕЙІН БОЛАТЫН ПАРЫЗ» ДЕП ЕСЕПТЕЙДІ
Жиһад, қаншалықты мүмкін болса - соншалықты, жүрекпен, дағуатпен, дәлелдермен, түсіндірумен, дұрыс пікірге нұсқаумен, денемен, дүние-мүлікпен жүзеге асырылады. Кәпірлермен қару арқылы жүргізілетін жиһад туралы айтатын болсақ, оның өз шарттары бар, ол (шарттарсыз) жиһад жарамды болмайды.
Біріншіден, мұндай жиһадтың мақсаты Аллаһ Тағаланың сөзін ұлықтау болуы керек. Абу Мусаның (Аллаһ оған разы болсын) былай деп әңгімелегені жеткізіледі: “Бірде Пайғамбарға (оған Аллаһтың игілігі мен сәлемі болсын) бір адам келді де: «Я, Аллаһтың елшісі, Аллаһ жолында соғысу дегеніміз не? Өйткені, біздің ішімізден кейбіреулер батырлықтың, ал басқалары ұлтшылдықтың ықпалымен соғысып жатады ғой», - деді. Пайғамбар (оған Аллаһтың игілігі мен сәлемі болсын): «Аллаһтың сөзі барлық нәрседен жоғары болуы үшін соғысатын адам (ғана) Аса Құдіретті әрі Ұлы Аллаһтың жолында (соғысып жатқан болады)», - деді” (әл-Бухари, 123; Муслим, 1904).
Абу Хурайраның (Аллаһ оған разы болсын) сөздерінен Аллаһ Елшісінің (оған Аллаһтың игілігі мен сәлемі болсын) былай деп айтқаны жеткізіледі: «Маған адамдармен, олар Аллаһтан басқа құлшылыққа лайықты құдай жоқ екеніне куәлік бермейінше, соғысу бұйырылды, ал егер олар куәлік берсе, менен өздерінің өмірлерін және дүние-мүліктерін қорғап қалады, содан кейін олардан (өмірлері мен мал-мүліктерін) тек Ислам қақылары бойынша ғана айыруы мүмкін, әрі сол кезде олардан есеп алуға Аллаһ қана құқылы болады» (әл-Бухари, 1399; Муслим, 21).
Екіншіден, мұсылмандардың арасында пайдалы білім мен салиқалы амалдар анық түрде болуы керек. Аллаһ Тағала былай деді: 
هُوَ الَّذِي أَرْسَلَ رَسُولَهُ بِالْهُدَى وَدِينِ الْحَقِّ لِيُظْهِرَهُ عَلَى الدِّينِ كُلِّهِ وَلَوْ كَرِهَ الْمُشْرِكُونَ ﴾
«Өйткені Ол – Елшісін туралық (пайдалы білім) және хақ дінменен (салиқалы амалмен) ол бүкіл діндерден үстем болсын деп жіберген. Тіпті мүшриктер мұны жек көрсе де» («әт-Тәуба» сүресі, 33-аят).
Аллаһ Тағала мұсылмандарда пайдалы білім мен салиқалы амалдың болуын діннің ұлық (үстем) болуының шарты етті.
Сондықтан имам әл-Бухари өзінің «әс-Сахих» (3/1033) кітабындағы (тарауды): «Білім соғысудан бұрын екендігі туралы тарау», - деп (атап), содан кейін Абу әд-Дарданың: «Ақиқатында, сендер тек өздеріңнің салиқалы амалдарың арқылы ғана шайқасасыңдар», - деген сөздерін келтірді. Содан соң ол Аллаһ Тағаланың мына сөздерін келтірді:
﴿ يَا أَيُّهَا الَّذِينَ آمَنُوا لِمَ تَقُولُونَ مَا لا تَفْعَلُونَ (2) كَبُرَ مَقْتًا عِندَ اللَّهِ أَن تَقُولُوا مَا لا تَفْعَلُونَ (3) إِنَّ اللَّهَ يُحِبُّ الَّذِينَ يُقَاتِلُونَ فِي سَبِيلِهِ صَفًّا كَأَنَّهُم بُنْيَانٌ مَّرْصُوصٌ ﴾
 «Әй, мүминдер! Істемейтін істеріңді неге айтасыңдар? Істемейтін істеріңді сөйлеулеріңе Аллаһтың ашу-ызасы өте зор. Күдіксіз, Аллаһ (Т.) Өзінің жолында, мықты қаланған дуардай, сап болып соғысқандарды жақсы көреді» («әс-Сафф» сүресі, 2-4 аяттар).
Үшіншіден, кәпірлерді қорқыта алатындай күштің болуы (қажет), әрі бұл (жиһад) шама-мүмкіндікке қарай жасалады. Аллаһ Тағала былай дейді: 
﴿ وَأَعِدُّواْ لَهُم مَّا اسْتَطَعْتُم مِّن قُوَّةٍ وَمِن رِّبَاطِ الْخَيْلِ تُرْهِبُونَ بِهِ عَدُوَّ اللَّهِ وَعَدُوَّكُمْ وَآخَرِينَ مِن دُونِهِمْ لاَ تَعْلَمُونَهُمُ اللَّهُ يَعْلَمُهُمْ وَمَا تُنفِقُواْ مِن شَيْءٍ فِي سَبِيلِ اللَّهِ يُوَفَّ إِلَيْكُمْ وَأَنتُمْ لاَ تُظْلَمُونَ ﴾
«Аллаһтың дұшпанын, өз дұшпаңдарыңды, сондай-ақ сендер білмейтін, бірақ Аллаһ білетіндерді  қорқытуларың үшін, шамаларың келгенше оларға қарсы әртүрлі күш әрі соғыс аттарын әзірлеңдер. Аллаһ жолында не нәрсе жұмсасаңдар да, сендерге толық қайырылады, әрі сендерге әділетсіздік жасалмайды» («әл-Әнфал» сүресі, 60-аят).

Ал егер мұндай дайындық болмаса, онда соғысу басталмайды. Аллаһ Тағала былай деді: 
﴿ أَلَمْ تَرَ إِلَى الَّذِينَ قِيلَ لَهُمْ كُفُّواْ أَيْدِيَكُمْ وَأَقِيمُواْ الصَّلاةَ وَآتُواْ الزَّكَاةَ فَلَمَّا كُتِبَ عَلَيْهِمُ الْقِتَالُ إِذَا فَرِيقٌ مِّنْهُمْ يَخْشَوْنَ النَّاسَ كَخَشْيَةِ اللَّهِ أَوْ أَشَدَّ خَشْيَةً وَقَالُواْ رَبَّنَا لِمَ كَتَبْتَ عَلَيْنَا الْقِتَالَ لَوْلا أَخَّرْتَنَا إِلَى أَجَلٍ قَرِيبٍ قُلْ مَتَاعُ الدُّنْيَا قَلِيلٌ وَالآخِرَةُ خَيْرٌ لِّمَنِ اتَّقَى وَلاَ تُظْلَمُونَ فَتِيلاً ﴾
“(Мухаммад,) сондай оларға: «Қолдарыңды тыйындар, намазды орындап, зекет беріңдер!», - делінгендерді көрмедің бе? Оларға соғыс парыз етілген заман олардың бір тобы адамдардан Аллаһтан қорыққандай, тіпті одан да қатты қорқады да: «Раббымыз! Бізге соғысты неге жаздың? Бізді жақын бір мерзімге дейін неге кешіктірмедің?», - деді. (Мухаммад,) оларға: «Дүниенің пайдасы өткінші, ал тақуа болған (адам) үшін Ақырет жақсырақ. Ал сендер құрма дәнегінің сыртындағы жіптей (қылдай) мөлшерде де ренжітілмейсіңдер», - деп айт” («ән-Ниса» сүресі, 77-аят).
Аллаһ Тағала мүминдерге Меккеде өздері үшін білектің күшімен кек қайтаруға тыйым салды. Ол (дене) күшімен қарсыласу (олардың бастарына түскен жағдайдан да жаманырақ нәрсеге алып келмеуі үшін, кешірулерін бұйырды. Мұсылмандардың өмірлерін, олардың діні мен ұрпақтарын сақтап қалу дене күшімен қарсыласудан маңыздырақ болды.
Төртіншіден, мұсылмандар өздеріне жетекшілік ететін әмірдің (елбасшының) айналасына бірігуі керек. Аллаһ Тағала былай деді: 
﴿ أَلَمْ تَرَ إِلَى الْمَلإِ مِن بَنِي إِسْرَائِيلَ مِن بَعْدِ مُوسَى إِذْ قَالُواْ لِنَبِيٍّ لَّهُمُ ابْعَثْ لَنَا مَلِكًا نُّقَاتِلْ فِي سَبِيلِ اللَّهِ قَالَ هَلْ عَسَيْتُمْ إِن كُتِبَ عَلَيْكُمُ الْقِتَالُ أَلاَّ تُقَاتِلُواْ قَالُواْ وَمَا لَنَا أَلاَّ نُقَاتِلَ فِي سَبِيلِ اللَّهِ وَقَدْ أُخْرِجْنَا مِن دِيَارِنَا وَأَبْنَائِنَا فَلَمَّا كُتِبَ عَلَيْهِمُ الْقِتَالُ تَوَلَّوْا إِلاَّ قَلِيلاً مِّنْهُمْ وَاللَّهُ عَلِيمٌ بِالظَّالِمِينَ ﴾
«(Мухаммад,) Мұсадан кейін өмір сүрген Исраил ұрпақтарының бастықтарын көрмейсің бе? Сол уақытта олар өз пайғамбарларына: «Бізге Аллаһ жолында соғысуымыз үшін, патша сайлап бер», - десті. Пайғамбар: «Сендерге соғысу парыз қылынса, соғыспай қалуларың мүмкін бе?!», - деді. Олар: «Не үшін бізге Аллаһ жолында соғыспасқа? Расында,  (біз) үйлерімізден қуылдық, әрі бала-шағаларымыздан айырылдық (қой)», - десті. Ал оларға соғыс әмір етілген сәтте, олардың өте аз (бөлігінен) басқасы теріс бұрылды. Аллаһ залымдарды біледі» («әл-Бақара» сүресі, 246-аят).
Пайғамбар (оған Аллаһтың игілігі мен сәлемі болсын) былай деді: «Әмір (елбасшы) тура бір қалқан сияқты, әрі оны қорғау және соның басшылығымен соғысу керек. Егер әмір (елбасшы) адамдарға Аллаһтан қорқуды бұйырса және әділдікті ұстанса, ол осынысы үшін сауап алады, ал егер басқаша істейтін болса, онда осынысы үшін жауапкершілікке тартылады» (әл-Бухари, 2957).

Сондай-ақ Пайғамбар (оған Аллаһтың игілігі мен сәлемі болсын): «Мұсылмандардың жамағатынан және олардың әмірінен ұстан», - деді. Хузайфа: «Ал егер жамағат та, әмір де болмаса, не істеу керек?», - деп сұрады. Пайғамбар (оған Аллаһтың игілігі мен сәлемі болсын): «Онда ол топтардың барлығынан аулақ бол, тіпті сол үшін саған тістеріңмен ағаштардың тамырларына жармасып алуға тура келсе де, әрі саған өлім келіп жеткенге дейін осы күйде қала бер!», - деді (әл-Бухари, 3606; Муслим, 1847).
Сондай-ақ Пайғамбар (оған Аллаһтың игілігі мен сәлемі болсын): «Ақиқатында, Аллаһ бұл дінге тіпті күнәһар адам арқылы да қолдау көрсетуі мүмкін»,- деді (әл-Бухари, 2423).
Қорғаныс жиһадына келер болсақ, оның үкімі сол уақыттағы (белгілі бір) шарттарға, әрі жағдайға тәуелді. Бұл жағдайда зиян мен пайданы өлшеу керек. Егер шайқасуды тастаудан зиян көбірек болса, онда ол (шайқасу) міндетті болады. Ал егер шайқасуда зиян көбірек болса, онда соғысуға тыйым салынады (харам). Аллаһ Тағала былай деді: 
﴿ فَاتَّقُوا اللَّهَ مَا اسْتَطَعْتُمْ وَاسْمَعُوا وَأَطِيعُوا وَأَنفِقُوا خَيْرًا لّأَنفُسِكُمْ وَمَن يُوقَ شُحَّ نَفْسِهِ فَأُولَئِكَ هُمُ الْمُفْلِحُونَ ﴾
«Сондықтан шамаларың келгенінше Аллаһтан қорқыңдар, тыңдаңдар, бойсұныңдар, әрі (тиісті орындарға) мал жұмсаңдар, сендер үшін хайырлы болсын. Ал кім өз нәпсісінің сараңдығынан сақсынса, міне, солар қүтылушылар»(«әт-Тағабун» сүресі, 16-аят).
Бұл әмір (елбасшы) адамдары жұмылдырмайтын кездегі жағдайға қатысты, ал егер ол мұны істесе, онда шайқасу парызға айналады. Егер де әмір (елбасшы) жоқ болса, білім иелері мен ықпал иелері адамдарды не жақсырақ болса – соған үндеп, бас қосады, ал содан соң оларға әмірді (елбасшыны) тағайындау міндеті жүктеледі.
Шейхул-Ислам ибн Таймия (Аллаһ оны рахым етсін) былай деді: «Батылдық – бұл дененің күші емес. Адам тәнімен күшті, ал жүрегімен әлсіз болуы мүмкін. Күш деп жүректің қайраты мен төзімділігі айтылады. Шайқасу дененің күшіне әрі шайқасуға деген қабілеттілігіне, сондай-ақ жүректің қайраты мен оның тәжірибесіне тәуелді. Әрі осының ішінен мақтауға лайық болып табылатыны - адам жақсы мен жаманның арасын ажырата алмайтындай санасыздықтың үстіне құрылған нәрсе емес, білімнің үстіне құрылғаны. Дәл сондықтан өзін ашу үстінде ұстай алатын адам күшті болып есептеледі. Ол пайдалы нәрсені істей алады әрі зиян әкелетін нәрседен бас тарта алады. Ал кім өзінің ашуының билеуінде болса, ол батыл да, күшті де болып табылмайды». Қз.: «әл-Истиқама», 2/271-272.
Алынған дереккөз: АбдуЛлаһ ибн Салих әл-‘Убайләннің «Сәләфтардың  тәрбие мен түзету мәселесіндегі мәнһажының айқын түсіндірмесі» кітабы (шейх Салих ибн Фаузан ибн ’АбдиЛләһ әл-Фаузанның ескертпелерімен), 19-ереже. 

